
				এই পাতাটির মুদ্রণ সংশোধন করা প্রয়োজন। 
سabه
রবীন্দ্র-রচনাবলী
বক্ষ ছেড়ে বসেছে তোমার মর্মতলে
বিরহের বীণা হাতে ।
আজ সে তোমার আপন স্বষ্টি
বিশ্বের কাছে উৎসর্গ-করা
উনচল্লিশ
ওরা এসে আমাকে বলে, কবি, মৃত্যুর কথা শুনতে চাই তোমার মুখে ।
আমি বলি,
মৃত্যু যে আমার অন্তরঙ্গ,
জড়িয়ে আছে আমার দেহের সকল তন্তু ।
তার ছন্দ আমার হৃৎস্পন্দনে,
আমার রক্তে তার আনন্দের প্রবাহ ।
বলছে সে,—চলো চলো,
চলো বোঝা ফেলতে ফেলতে,
চলো মরতে মরতে নিমেষে নিমেষে
আমারি টানে, আমারি বেগে । বলছে, চুপ করে বস যদি
যা-কিছু আছে সমস্তকে অঁাকড়িয়ে ধরে
তবে দেখবে, তোমার জগতে
ফুল গেল বাসি হয়ে, পাক দেখা দিল শুকনো নদীতে,
মান হল তোমার তারার অালো ।
বলছে, “থেমো না, থেমে না,
পিছনে ফিরে তাকিয়ে না, পেরিয়ে যাও পুরোনোকে জীর্ণকে ক্লাস্তকে অচলকে ।
“আমি মৃত্যু-রাখাল
স্বষ্টিকে চরিয়ে চরিয়ে নিয়ে চলেছি
যুগ হতে যুগাস্তরে
নব নব চারণ-ক্ষেত্রে ।

